
Innmelding i sykkelbynettverket  
 
 
Saksopplysningar: 
Bakgrunn 
Meland kommune tek del i det statlege Utviklingsprogrammet for byregionar, kalla 
Byregionprogrammet (ByR) 2015- 2017, i tråd med formannskapet sitt vedtak i sak 45/2015, møte 
22.04.2015. Dei andre kommunane som tek del er Lindås, Fjell og Os. Programmet skal auke 
kunnskapen om samspelet mellom by og omland for å styrke den regionale vekstkrafta i desse 
områda. I vår region har programmet tre fokusområde: 
· Framtidas bustader og buområde 
· Arbeidsplassar og næringsliv 
· Felles gang- og sykkelstrategi 

 
Felles gang- og sykkelstrategi har sykkel som spesielt fokus. Målet er å auke sykkelandelen i 
kommunane til minimum 8 prosent av alle reiser i samsvar med Nasjonal sykkelstrategi 2014-2023 – 
Sats på sykkel! Ein større andel reiser på sykkel gir mange fordeler for både enkeltpersonar og 
samfunnet som heilskap. Sykkel er meir miljøvennleg, betre for folkehelsa, gir mindre press på 
vegnettet og lagar mindre støy enn bruk av bil.    
 
På nasjonalt nivå er det Statens vegvesen som har sektoransvar for sykkel. Vegvesenet driv 
Sykkelbynettverket som er eit sykkelfagleg nettverk for ansatte i kommunar, fylkeskommunar og 
vegvesenet sjølve. Sykkelbynettverket er gratis og åpent for alle kommunar og fylkeskommunar som 
ønskjer å vere med. I dag er 80 kommunar og 15 fylkeskommunar medlemmer.  
 
Mål for arbeidet i Sykkelbynettverket er: 
· Heve kompetansen i tilrettelegging for sykling blant medlemmene 
· Formidle erfaringer frå deltakande byer og tettstader 
· Skape arenaer for dialog, diskusjon og informasjonsutveksling mellom medlemmene 

 

Vurdering 
I Byregionprogrammet er alle dei andre kommunane i prosjektgruppa (Fjell, Os og Lindås) 
medlemmer av Sykkelbynettverket. Gruppa er no i en fase der det er viktig å heve kompetansen 
blant medlemmane, og Sykkelbynettverket er en sentral ressurs for å bidra til denne 
kompetansehevinga. For å sikre at eit godt arbeid i Byregionprogrammet er det difor viktig at Meland 
også vert medlem av Sykkelbynettverket. 



 

 

 
I samfunnsdelen til Kommuneplanen er det satt som mål at Meland skal ha ein effektiv, trygg og 
miljøvennleg infrastruktur. Gode gang- og sykkelvegar er sentralt for å sikre denne målsetninga. 
Administrasjonen ser det som viktig å auke eigen kompetanse på område for å sikre gode sykkelvegar 
i plan- og utviklingsarbeidet.  
 

Folkehelse – Satsing på sykkel er positivt for folkehelsa 
Miljø – Satsing på sykkel er positivt for miljøet 
Økonomi – det er gratis å vere medlem i sykkelbynettverket 

 
 

 
Framlegg til vedtak: 
«Kommunestyret godkjenner at Meland kommune melder seg inn i Sykkelbynettverket.» 

